
Südtirolcup 2014/15 - 3ª gara a Valdaora 

 

  

    

Te chësc ultim fin dl’edema él gnü tignì l’ultima gara dl „Südtirolcup 2014/15“, plö avisa sön la
pista „Panorama“ a Valdaora. Diego Tschaffert davagna por le cuinto iade indôlater le titul dl
Südtirolcup y pò insciö ince mostrè sö n nü record.

Bele por le cuinto ann consecutif pò Diego festejé la devënta tla tlassifica generala dl
Süditrolcup, in chësc ann cun soma di punć de 246, dan Gräber Manfred (ASV S. Laurënz) cun
170 punć y Pircher Meinhard (SC Laugen) cun 156 punć. Le miù tëmp sön la pista Panorama a
Valdaora é stè le jonn de ćiasa Peter Preindl che à fat (1’15.03).

  

Diego pò mustrè sö n ater bel prüm post dla tlassifica generala, adüm a Moling Manuel asi
arjunt la medaia d’or tl doppl, cun la soma de 245 punć. Pro la gara instëssa à arjunt le duo le
cuarto post.

  

Rubatscher Manuela fej le secundo post ala gara y se posizionëia al 2° post te söa categoria
generala y  al 6° post tla tlassifica generala dles ëres.

  

A pié dô la medaia d’or à inće in chësc iade pudü jì le atlet Alton Anton, che cun le tëmp de
01’18.10 ti sciampa dant a Unterhofer Silvester da Mühlwald tla categoria master B1. Tla
categoria master B röia Miribung Carlo al secundo post cun le tëmp de 1’16.35. I dui jogn
Moling Manuel y Ploner Alex à in chësc ann inće podü se mosoré cun I atri atleć y à arjunt de
bugn plazamënć, trami se posizionëia rispetivamënter al 6
°
y 7
°
post tla categoria 1998 – 2000.

  

Tla tlassifica a scuadres röia indô chësc ann l'U.S. La Val al secundo post dô le ASV
Pfeffersberg .

Le proscim fin dl’edema dla lüsa se spustarà a Jesenice tla Slovenia, daulache al vëgn tignì Ie
campionat europeich dla lüsa, adüm ai austriachs é i atleć de ćiasa i favorić. A düć canć les
miûs aodanzes y che ara garetes ince in chësc iade!

  

  

    

  

 

  

I atri resultać y plazamënć di atleć da La Val dla gara a Valdaora ciafen chilò: risultati

  

I resultać y plazamënć di atleć da La Val dla tlassifica generala dl Südtirolcup 2014/15 ciafen
chilò: risultati

    

Por deplö informaziuns, por ci che reverda resultać, novitês y le program dla lüsa pon vijité la
plata internet sot a chësc linch: http://www.sportrodel.it/

              Foto: Dropbox       

https://www.dropbox.com/sh/lo2d0u5xwomja32/AABLJHJrXmzNFHsX2EYAVUWXa?dl=0

